




ជំពូក ១ ​៖ ប្រ​ជា​ជន និង​ទី​កន្លែង

មេរៀនទី ៥ ៖ ឆ្នេរភាគខាងលិចឧបទ្វីបម៉ាឡេ

ព្រះរាជាណាចក្រម៉ាឡាកា





“ គឺជាការបកប្រែក្រៅផ្លូវការ។ សូមយោងទៅភាសាអង់គ្លេស ប្រសិនបើត្រូវការផ្ទៀងផ្ទាត់” ។

Unit 1 People & Places
Lesson 5 West Coast Malay Peninsula: The Kingdom of Malacca

ជំពូក ១​៖ ប្រ​ជា​ជន និង​ទី​កន្លែង
មេរៀនទី ៥៖ ឆ្នេរភាគខាងលិចឧបទ្វីបម៉ាឡេ
ព្រះរាជាណាចក្រម៉ាឡាកា

	មុខ​វិជ្ជា៖
	ប្រ​វត្ដិ​វិទ្យា / សិក្សា​សង្គម 

	ប្រធាន​បទ៖  
	ឆ្នេរភាគខាងលិចឧបទ្វីបម៉ាឡេ (ម៉ាឡាកានៅ​សតវត្សពីទី​១៥ ដល់ ​ទី​១៦)

	កម្រិត៖  
	អនុ​វិទ្យា​ល័យ

	គំនិតសំខាន់៖
	ក្នុងរយៈពេលកន្លងមក ប្រជាជនធ្វើការឆ្លើយតបទៅនឹងបរិស្ថានធម្មជាតិផ្សេងៗ​នៅក្នុងតំបន់តាម
វិធីសាស្ត្រចម្រុះ ដែលវិធីសាស្ត្រទាំងនេះជាកត្តាកំណត់នូវទស្សនៈ និងរបៀបរស់នៅរបស់ពួកគាត់។ 

	ទស្សនាទានគន្លឹះ៖
	បរិស្ថាន តំបន់ខ្ពង់រាប តំបន់វាលទំនាប តំបន់ឆ្នេរ ប្រជាជន ការយល់ដឹងអំពីពិភពលោក របៀបរស់នៅ ការឆ្លើយតប លក្ខណៈទូទៅ និងភាពចម្រុះ

	ចំ​នួន​វគ្គ និងម៉ោងបង្រៀន / មេរៀន៖ 
	១ វគ្គ (១ វគ្គ មានរយៈពេលប្រហែល ៥០ នាទី)

	សម្ភារ​សិក្សា​ដែល​ត្រូវ​ការ៖  
	ឯកសារ​ និងលំហាត់សម្រាប់ចែកជូន

	ចំ​ណេះ​ដឹង​ត្រូវ​មាន​ជា​មុន៖
	សិស្សមិន​ចាំ​បាច់​មានចំណេះដឹងស្រាប់អំពី​ប្រ​ធាន​បទ​ក៏បានដែរ

	គោលបំណងរបស់​មេរៀន៖ 
នៅពេលបញ្ចប់មេរៀននេះ សិស្សនឹងមាន​សមត្ថ​ភាព៖

	ចំ​ណេះ​ដឹង
	ជំ​នាញ
	ឥរិយាបថ

	១.	កំណត់និយមន័យតំបន់ឆ្នេរ និងកំណត់លក្ខណៈសំខាន់ៗនៃតំបន់
ឆ្នេរ។
២.	ពន្យល់អំពីមូលហេតុសម្រាប់ទីតាំងដែលទីក្រុងកំពង់ផែធ្វើការអភិវឌ្ឍតាមឆ្នេរសុមុទ្រ។
៣.	ពន្យល់អំពីរបៀបដែលទីតាំងក្នុងតំបន់ឆ្នេរ បានកែលម្អសកម្មភាពកសិកម្មក្នុងតំបន់នោះ។



	១.	វិភាគអំពីរូបភាពដើម្បីបង្ហាញ អំពីលក្ខណៈនៃទីកន្លែង និងសហគមន៍
២. ពិនិត្យមើលឧបករណ៍បុរាណដើម្បីស្វែងយល់អំពីអន្តរទំនាក់ទំនងដែលអាចមកដល់ទីក្រុងនេះ
តាមរយៈការជួញដូរ

	១.	បង្ហាញអំពីការយល់ដឹងដែលប្រជាជនឆ្លើយតបចំពោះបរិស្ថានតាមវិធីសាស្ត្រចម្រុះ ដែលអាចជះឥទ្ធិពលលើជីវិតរស់នៅរបស់ពួកគេ។
២.	សហការជាក្រុមដើម្បីបំពេញការងារដែលបានប្រគល់ជូន។


	

​មេរៀន
	សកម្ម​ភាព​​បង្រៀន
	ឯកសារ
	សនិទាន​ភាព

	ផ្ដើម​មេរៀន
[៥ នាទី]

 
	គ្រូបង្រៀនប្រើប្រាស់វិធីសាស្ត្រអនុមានញែកដើម្បីអភិវឌ្ឍការយល់ដឹងអំពីទស្សនាទាននៃតំបន់ខ្ពង់រាប និងវាលទំនាប។ មេរៀននេះផ្ដោតសំខាន់ទៅលើការអភិវឌ្ឍទស្សនាទានតំបន់ឆ្នេរ។
សម្គាល់៖ ប្រសិនបើមេរៀនទី ១​ និង/ឬ មេរៀនទី ៣ នៃជំពូក ១ បានបង្រៀនរួចហើយ នោះសេចក្ដីផ្ដើមមេរៀនអាចសង្ខេបខ្លីៗបានហើយ។

១. សេចក្ដីផ្ដើមប្រធានបទ
១.១ កំណត់និយមន័យដីតំបន់ឆ្នេរ (ការពង្រីកដីនៅជិតសមុទ្រ)។
១.២ បង្ហាញរូបភាពតំបន់ឆ្នេរ ដើម្បីបង្ហាញអំពីគំនិតនៃភាពរួមគ្នា។ គ្រូបង្រៀនអាចបង្ហាញរូបភាពតំបន់ឆ្នេរ នៅក្នុងបណ្ដាលប្រទេសខុសៗគ្នានៅក្នុងតំបន់អាស៊ីអាគ្នេយ៍។
១.៣ តាមរយៈការសួរសំណួរ ត្រូវជជីកសួរសិស្សឱ្យពួកគេបង្ហាញអំពីភាពស្រដៀងគ្នាក្នុងចំណោមតំបន់ឆ្នេរនៅតំបន់ផ្សេងៗនៃតំបន់អាស៊ីអាគ្នេយ៍។
១.៤ ក្នុងពេលដំណើរការនេះ ត្រូវសួរសិស្សថាតើពួកគេមើលឃើញអ្វីខ្លះដើម្បីកំណត់លក្ខណៈនៃតំបន់ឆ្នេរ។
១.៥ បន្ទាប់មក ត្រូវបង្ហាញរូបភាពតំបន់ខ្ពង់រាប តំបន់វាលទំនាប និងតំបន់ឆ្នេរជាមួយគ្នា (ឯកសារ ១)។ ឱ្យសិស្សចង្អុលបង្ហាញថារូបមួយណាជាតំបន់ឆ្នេរ និងពន្យល់អំពីលក្ខណៈសម្គាល់ដែលអាចឱ្យសិស្សចាត់ថ្នាក់រូបភាពដែលបង្ហាញអំពីតំបន់ឆ្នេរនោះ។  
១.៦ បង្ហាញរូបភាពសហគមន៍នៅក្នុងតំបន់ឆ្នេរនៅតាមបណ្ដាប្រទេសផ្សេងៗ។ តាមរយៈការសួរសំណួរ ត្រូវជជីកសួរសិស្សអំពីភាពដូចគ្នា និងភាពចម្រុះនៅក្នុងសហគមន័ទាំងនោះ។
	











• ឯកសារ ១​៖ រូបភាពតំបន់វាលទំនាប ខ្ពង់រាប និងតំបន់ឆ្នេរ
• ឯកសារ ២៖ រូបភាពសហគមន៍តាមតំបន់ឆ្នេរ 
	មេរៀននេះចាប់ផ្ដើមជាមួយនឹងការបង្កើតទស្សនាទាន នៅមានក្នុងមេរៀនទី ១។ដោយសារតែសិស្សអាចនឹងមិនស្គាល់ទីតាំងភូមិសាស្ត្រនៅក្នុងតំបន់ ត្រូវប្រើប្រាស់វិធីសាស្ត្រអនុមានញែក។
វិធីសាស្ត្រនេះ នឹងជួយឱ្យសិស្សស្វែងយល់បន្ថែមអំពី
លក្ខណៈនៃទស្សនៈជាក់
លាក់។


	តួមេរៀន
[៤០ នាទី]

	២. ការវិភាគឯកសារ (ផែនទី) 
២.១ បង្ហាញផែនទីតំបន់ម៉ាឡាកា និងអាណាចក្រតំបន់ឆ្នេរដែលមានដាក់សញ្ញាបញ្ជាក់ច្បាស់លាស់ (ឯកសារ ៣)។
២.២ ត្រូវសួរសំណួរដូចខាងក្រោម៖
· តើប្អូនមើលឃើញអ្វីខ្លះនៅក្នុងផែនទីនេះ? 
· ហេតុអ្វីបានជាអាណាចក្រតំបន់ឆ្នេរនេះកើតឡើង?
· ហេតុអ្វីបានជាប្អូនគិតថាមានប្រជាជនរស់នៅតាមតំបន់ឆ្នេរនោះ?
· តើពួកគេប្រកបមុខរបរអ្វីខ្លះដើម្បីចិញ្ចឹមជីវិត?

៣. គ្រូបង្រៀនពន្យល់
· ការសិក្សានេះនឹងផ្ដោតលើការអភិវឌ្ឍប្រភេទនៃការតាំងទីលំនៅមួយនៅតាមតំបន់ឆ្នេរ ដែលអាចក្លាយទៅជាទីក្រុងកំពង់ផែធំនៅក្នុងតំបន់ម៉ាឡាកា 
(ឯកសារ ៤)។
· ម៉ាឡាកាគឺជាអាណាចក្រមួយដែលបានចាប់បដិសន្ធិឡើងនៅក្នុងដើមសតវត្សរ៍ទី ១៥ និងជាតំបន់ជួញដូរដ៏ធំមួយនៅក្នុងសម័យបុរាណ។ ពេលនោះ ម៉ាឡាកាត្រូវបានគេហៅថាអ៊ីនត្រឹផត (entrepôt)៖ ទីក្រុងកំពង់ផែដែលរីកលូតលាស់ក្លាយទៅជាតំបន់នយោបាយ សេដ្ឋកិច្ច និងវប្បធម៌។ 
· ផលិតផលចេញពីតំបន់នោះ និងពីកន្លែងផ្សេងៗដែលនៅឆ្ងាយៗដូចជាតំបន់មជ្ឈិមបូព៌ា ឥណ្ឌា និងចិន ត្រូវបានដោះដូរគ្នា។
· អ៊ីនត្រឹផត (entrepôt) មួយចំនួនគ្រប់គ្រងលើកោះផ្សេងៗ ឬទីក្រុងកំពង់ផែផ្សេងទៀត ដែលជាលទ្ធផលគឺបង្កើតបានជារាជាណាចក្រកំពង់ផែ
· ទីក្រុងអ៊ីនត្រឹផត (entrepôt) ផ្សេងទៀតគឺស្ថិតនៅតាមមាត់ទន្លេ និងត្រូវបានគ្រប់គ្រងទំនិញដែលនាំចូល និងនាំចេញពីរាជាណាចក្រនោះ
· ទីក្រុងនេះ ត្រូវបានចាត់ទុកថាជាទីក្រុង “សកល”។ ប្រជាជនមកពីទីកន្លែង
ផ្សេងៗគ្នា សាសនាផ្សេងគ្នា ដែលមានភាសា និងវប្បធម៌ខុសគ្នាជួបគ្នានៅ
ទីនោះ។ ពួកគេដោះដូរទំនិញ ប្ដូរជំនាញគ្នាទៅវិញទៅមក (អ្នកធ្វើកប៉ាល់
កម្មករនាវា អ្នកចងការប្រាក់) និងប្ដូរគំនិតយោបល់គ្នាផងដែរ។
ករណីអំពីម៉ាឡាកានេះអាចជំនួសដោយឧទាហរណ៍អំពីករណីនៅក្នុងតំបន់​ជំនួសបាន។ ចំណុចសំខាន់គឺត្រូវបង្ហាញអំពីភាពស្រដៀងគ្នារវាងឧទាហរណ៍ក្នុងមូលដ្ឋានដើម្បីបង្ហាញទស្សនាទាននៃភាពរួមគ្នា។
៤​. ការងារក្រុម៖ ឯកសារ (រូបភាព/សម្ភារបុរាណ) សិក្សា
៤.១ បែងចែកសិស្សជាក្រុមតូចៗ 
៤.២ ចែកឯកសារទៅក្រុមនីមួយៗ៖ រូបភាពសម្ភារបុរាណដែលរកឃើញនៅម៉ាឡាកា (ឯកសារ ៦ ឬឯកសារផ្សេងៗ)
៤.៣ ឱ្យសិស្សទាយថាតើសម្ភារបុរាណនោះមានប្រភពមកពីណាខ្លះ ហើយថាតើសម្ភារបុរាណនោះបានផ្ដល់ជាព័ត៌មានអ្វីខ្លះអំពីម៉ាឡាកា និងកន្លែងធ្វើជំនួញរបស់សម្ភារនោះក្នុងតំបន់អាស៊ាន។ (ការឆ្លើយតបពីសិស្សត្រូវផ្ដោតលើការភ្ជាប់ទំនាក់ទំនងរវាងម៉ាឡាកាជាមួយនឹងមជ្ឈិមបូព៌ា ប្រទេសឥណ្ឌា និងចិន)
៤.៤ ពន្យល់ថាសម្ភារបុរាណទាំងនោះបង្ហាញអំពីទំនិញ និងប្រជាជនមកពីតំបន់ផ្សេងៗនៅលើពិភពលោកជួបជុំគ្នានៅម៉ាឡាកា តាមរយៈបណ្ដាញជួញដូរជាសកល។ 
	• ឯកសារ ៣៖ ផែនទីបង្ហាញអំពីផ្លូវធ្វើជំនួញពីបុរាណតាមផ្លូវដ៏លំបាកទៅម៉ាឡាកា ហើយតំបន់នេះគឺជាតំបន់ធ្វើជំនួញធំជាងគេនៅក្នុងសតវត្សរ៍ទី ៦ ដល់ទី ១៦។




• ឯកសារ ៤ ៖ រូបភាពម៉ាឡាក្នុងសតវត្សរ៍ទី ១៨
• ឯកសារ ៥៖ ទីក្រុងអ៊ីនត្រឹផត (entrepôt)



· ឯកសារ ៦៖ រូបភាពសម្ភារបុរាណនៅក្នុងសារមន្ទីរម៉ាឡាកា

រូបភាពសម្ភារបុរាណបន្ថែមអាចរកបាននៅក្នុងវែបសាយត៍សារមន្ទីរម៉ាឡាកា៖ gomelaka.my
	ឱ្យសិស្សវិភាគពីកត្តាដែលមានឥទ្ធិពលលើភាពជោគ​ជ័យរបស់​នគរ​ម៉ាឡាកាដែល​ជាទី​តាំង​ពាណិជ្ជកម្មមួយពិសេសពិចារណាពីបរិស្ថានរបស់នគរម៉ាឡាកាដែលមិនមែនជាមូលដ្ឋានកសិកម្ម។

	បញ្ចប់​​មេរៀន
[៥ នាទី]

	៥. ការគិតពិចារណា
៥.១ សិស្សត្រូវបង្ហាញ និងសរសេរអំពីអ្វីដែលពួកគេនឹងធ្វើ ប្រសិនបើពួកគេទៅរស់នៅតាមតំបន់ឆ្នេរ។
· តើប្អូននឹងទៅរស់នៅទីណា?
· តើប្អូនស្លៀកសម្លៀកបំពាក់ប្រភេទដូចម្ដេច? 
· តើប្អូនត្រូវប្រកបរបរអ្វីដើម្បីចិញ្ចឹមជីវិត?
៥.២ សិស្សមួយចំនួនប្រាប់ចម្លើយរបស់ខ្លួនដល់សិស្សទៀត។
	
	








ជំពូក ១​៖ ប្រ​ជា​ជន និង​ទី​កន្លែង
មេរៀនទី ៥៖ ឆ្នេរភាគខាងលិចឧបទ្វីបម៉ាឡេ
ព្រះរាជាណាចក្រម៉ាឡាកា

ជំពូក ១​៖ ប្រ​ជា​ជន និង​ទី​កន្លែង

មេរៀនទី ៥៖ ឆ្នេរភាគខាងលិចឧបទ្វីបម៉ាឡេ
ព្រះរាជាណាចក្រម៉ាឡាកា


ឯកសារ និង​លំហាត់

សន្ទានុក្រម

អ៊ីនត្រឹផត (entrepôt)៖ គឺជាមជ្ឈមណ្ឌលពាណិជ្ជកម្មនៅទីតាំងយុទ្ធសាស្ត្រមួយ។ អ្នកជំនួញមកពីខាងក្រៅអ៊ីនត្រឹផត (entrepôt) បាននាំយកទំនិញមកកាន់ទីនេះ ហើយពួកគេធ្វើការទិញ លក់ និងដោះដូរទំនិញទាំងនោះជាមួយនឹងទំនិញផ្សេងទៀត។

ពាណិជ្ជកម្មសកល៖ ហៅម្យ៉ាងទៀតថា ពាណិជ្ជកម្មអន្តរជាតិ គឺជាការនាំចេញ និងនាំចូលទំនិញ និងសេវាកម្មឆ្លងកាត់ព្រំដែនអន្តរជាតិ។

ច្រកសមុទ្រម៉ាឡាកា៖ ជាផ្លូវទឹកដែលហូរកាត់នៅចន្លោះកោះស៊ូម៉ាត្រា និងឧបទ្វីបម៉ាឡេ។
ច្រកសមុទ្រនេះធ្លាប់ និងបន្តជាផ្លូវទឹកសមុទ្រដ៏សំខាន់មួយសម្រាប់ការដឹកជញ្ជូននៅលើពិភពលោក។

ពន្ធ៖ ទឹកប្រាក់ដែលប្រជាជនបង់ជូនរដ្ឋាភិបាលដើម្បីទទួលបានសេវាកម្ម ឬការការពារពីរដ្ឋាភិបាល។

ជំនួញ៖ គឺជាសកម្មភាពទិញ លក់ និងដោះដូរទំនិញ។


ឯកសារ ១៖ រូបភាពតំបន់ខ្ពង់រាប តំបន់ទំនាប និងតំបន់ឆ្នេរ
តំបន់ខ្ពង់រាប៖ ភ្នំបាតាដ ប្រទេសហ្វីលីពីន

[image: ]
ប្រភព៖ Wilbur E. Garrett, https://www.flickr.com/photos/13476480@N07/17850359166

តំបន់ខ្ពង់រាប៖ ភ្នំបាតាដ ប្រទេសហ្វីលីពីន
[image: ]

ប្រភព៖ Wilbur E. Garrett, https://www.flickr.com/photos/13476480@N07/178503566


តំបន់ឆ្នេរ៖ កោះបាលី ប្រទេសឥណ្ឌូនេស៊ី

[image: ]

ប្រភព៖ Martin Fuhrmann, https://www.flickr.com/photos/martinfuhrmann/24068107063

ឯកសារ ២៖ រូប​ភាព orang laut ប្រទេសម៉ាឡេស៊ី

[image: ]

ប្រភព៖ https://commons.wikimedia.org/wiki/File:Bajau_Laut_Pictures_6.jpg



ឯកសារ ៣ ៖ ផ្លូវ​ពាណិជ្ជ​កម្ម​បុរាណកាត់​តាម​ច្រកសមុទ្រម៉ាឡាកា  និងមជ្ឈមណ្ឌល​ពាណិជ្ជ​កម្ម
សំ​ខាន់ៗ​នៅ​ចន្លោះ​សតវត្សរ៍ទី​៦ ដល់​ទី ​១៦​
[image: ]
ប្រភព៖ https://commons.wikimedia.org/wiki/File:Melaka_Sultanate_en.svg with addition by the author 

ឯកសារ ៤៖ រូប​ភាពម៉ាឡាកា នៅសតវត្សរ៍​ទី​១៨ 
[image: ]
ប្រភព៖ https://commons.wikimedia.org/wiki/File:Antique_Map_Valentijn_Melaka.jpg


ឯកសារ ៥៖ អ៊ីនត្រឹផត (entrepôt)

អ៊ីនត្រឹផត (entrepôt) ត្រូវបានគេស្គាល់ថាជាទីក្រុងកំពង់ផែមួយដែលមានការរីកចម្រើនលូតលាស់រហូតក្លាយខ្លួនទៅជាទីតាំងនយោបាយ សេដ្ឋកិច្ច និងវប្បធម៌។ នៅក្នុងប្រវត្តិសាស្ត្រតំបន់នេះ ទីក្រុងនេះ តំណាងឱ្យទម្រង់ដ៏សំខាន់មួយនៃសហគមន៍អាស៊ីអាគ្នេយ៍។
	អាស៊ីអាគ្នេយ៍ ក៏ត្រូវបានគេស្គាល់ថាជាទីក្រុងកំពង់ផែពិភពលោកមួយដែរ ដែលកើតឡើងនៅលើតំបន់ដីគោក និងតំបន់ឆ្នេរតាមកោះនៅក្នុងតំបន់។ កោះទាំងនោះមាន ដូចជា កោះស្រីវិជ័យ ដែលសព្វថ្ងៃគេហៅថាកោះស៊ូម៉ាត្រា (ប្រទេសឥណ្ឌូនេស៊ី) ចាប់តាំងពីសតវត្សរ៍ទី ១២ មក ហើយក្រោយមកកំពង់ផែបាហ្គោ (Bago) (ប្រទេសមីយ៉ាន់ម៉ា) អាយុធ្យា (ប្រទេសថៃ) ម៉ានីឡា (ប្រទេសហ្វីលីពីន) និង
ម៉ាឡាកា ដែលពីមុនហៅថា ម៉ាឡាកកា (Malacca) (ប្រទេសម៉ាឡេស៊ី) ជាដើម។
	ទីក្រុងកំពង់ផែសំខាន់ៗទាំងនេះគឺជាតំបន់ធ្វើជំនួញតាមដែនសមុទ្រ ដែលជាប្រភេទជំនួញពាណិជ្ជកម្មដឹកទំនិញ និងមនុស្សមកកាន់តំបន់នេះតាមផ្លូវសមុទ្រ។	ទំនិញដែលនាំចូលមកទីនេះ ត្រូវបាននាំចូលមកពីតំបន់ឆ្ងាយៗ ដូចជា មជ្ឈិមបូព៌ា ឥណ្ឌា និងចិន ជាដើម ហើយទំនិញទាំងនេះ ត្រូវបាននាំចូលមកតាមកប៉ាល់ និងចូលចតនៅក្នុងតំបន់នោះ។ ដូច្នេះ ទីក្រុងកំពង់ផែនេះ គឺជាកន្លែងដ៏សំខាន់មួយដែលប្រមូលផ្ដុំទៅដោយមនុស្សគ្រប់ប្រភេទ វប្បធម៌ចម្រុះ និងគំនិតផ្សេងៗគ្នា។ អ៊ីនត្រឹផត(Entrepôts) មួយចំនួនគ្រប់គ្រងលើកោះ ឬទីក្រុងកំពង់ផែផ្សេងៗ  ហើយប្រមូលផ្ដុំគ្នាបង្កើតបានទៅជាព្រះរាជាណាចក្រកំពង់ផែដ៏ធំមួយ។ ប្រភេទនៃអ៊ីនត្រឹផត (Entrepôts) ផ្សេងទៀតដើរតួជាច្រកចូល ដែលមានទីតាំងនៅតាមមាត់ទន្លេ (ដើម្បីត្រួតពិនិត្យលើការចូលទៅខាងក្នុងតំបន់) ដើម្បីត្រួតពិនិត្យមើលអ្វីៗដែលបានដឹកចូល និងចេញពីព្រះរាជាណាចក្រមួយនេះ។ ខណៈដែលយើងមិនបានដឹង ច្បាស់លាស់ថាតើអាជ្ញាធរម៉ាឡាកាមានអំណាចកម្រិតណាទៅលើការនាំចូលមកកាន់តំបន់ដាច់ស្រយាល នៅក្នុងដែនដីរបស់ខ្លួន ប៉ុន្តែយើងអាចដឹងថាព្រះរាជាណាចក្រមួយនេះបានពង្រីកអំណាចរបស់ខ្លួនលើកំពង់ផែតំបន់ឆ្នេរ តាមច្រកសមុទ្រម៉ាឡាកា ឈូងសមុទ្រសៀម សមុទ្រអានដាម៉ាន (Andaman) និងសមុទ្រចិនខាងត្បូង។
	អ៊ីនត្រឹផត (Entrepōts) គឺជាតំបន់មានសុវត្ថិភាពល្អបំផុតសម្រាប់ឱ្យកប៉ាល់ចូលចតទម្លាក់ទំនិញ ជួសជុល និងដាក់ទំនិញក្នុងឃ្លាំង ជាដើម។ នៅក្នុងរដូវវស្សា ឬរដូវធ្លាក់ខ្យល់ចូលមកដល់
ក្រុមហ៊ុនកប៉ាល់ ត្រូវរង់ចាំទាល់តែទិសដៅខ្យល់បក់ផ្លាស់ប្ដូរវិញទើបអាចចេញដំណើរបាន ដូច្នេះកប៉ាល់ទាំងនោះត្រូវបន្តចតនៅកំពង់ផែក្នុងកាន់តែយូរទៀត។ នាវិកជំនាញៗ និងក្រុមការងារផ្សេងៗ ពាក់ព័ន្ធនឹងការធ្វើកប៉ាល់ ព្រមទាំងអ្នកជំនាញផ្នែកបច្ចេកទេស ក្រុមសាសនា អ្នកប្រាជ្ញបណ្ឌិត កម្មករ អ្នកចងការប្រាក់​ និងអ្នកជំនួញផ្សេងទៀត ក៏បានប្រមូលផ្ដុំគ្នានៅទីនោះផងដែរ។ ទីក្រុងនេះ ត្រូវបានចាត់ទុកជាទីក្រុង “សកល”​ មួយ ដែលមានសាសនា ភាសា វប្បធម៌ច្រើននៅក្នុងទីក្រុងតែមួយ។
	នៅក្នុងសតវត្សរ៍ទី ១៦ ប្រទេសអារ៉ាប់គឺជាឈ្មួញកណ្ដាល ដែលភ្ជាប់ទំនាក់ទំនងរវាងទ្វីបអឺរ៉ុប និងទ្វីបអាស៊ី។ មិនយូរប៉ុន្មានក្រោយមកទៀត ជនជាតិអឺរ៉ុបបានមកដល់តំបន់នេះដោយខ្លួនឯងដើម្បីទាញយកអត្ថប្រយោជន៍ផ្នែកជំនួញដ៏មានសក្ដានុពលនៅលើឆ្នេរសមុទ្រប៊ែនហ្គាល (Bengal) និងឆក
សមុទ្រម៉ាឡាកានោះ។ ជនជាតិអឺរ៉ុបចាប់អារម្មណ៍ទៅលើគ្រឿងទេស ដែលជាអាថ៌កំបាំងធ្វើឱ្យម្ហូបអាហារមានរសជាតិឈ្ងុយឆ្ងាញ់ និងលទ្ធភាពរក្សាទុកគ្រឿងទេសទាំងនោះ។ ទោះបីជានេះគ្រាន់តែជាក្រុមតូចមួយនៅក្នុងចំណោមសហគមន៍ពាណិជ្ជកម្មនៅក្នុងតំបន់អាស៊ីក្ដី ក៏មិនយូរប៉ុន្មានក្រោយមកទៀត ពួកជនជាតិអឺរ៉ុបបាននាំគ្នាចូលមកតំបន់នេះកាន់តែច្រើនឡើងៗ និងចាប់អារម្មណ៍លើកំពង់ផែ
អ៊ីនត្រឹផត (entrepôts)។ គ្រឿងទេសត្រូវបានចាត់ទុកជាផលិតផលមានតម្លៃខ្ពស់ ពោលគឺគ្រាន់តែ ម្រេច ឬឈើអែមមួយថង់​តូចប៉ុណ្ណោះ មានតម្លៃស្មើនឹងការចំណាយសម្រាប់ការធ្វើដំណើរពីអឺរ៉ុបមកកោះនោះទៅហើយ​។
	តំបន់អាស៊ីអាគ្នេយ៍ ចាប់ផ្ដើមប្រកួតប្រជែងគ្នាការនាំចេញផ្ដាច់មុខនូវគ្រឿងទេស និងទំនិញ
ផ្សេងៗ។ ការប្រកួតប្រជែងនេះ បាននាំឱ្យអឺរ៉ុបធ្លាក់ចូលទៅក្នុងជម្លោះមួយ។
[bookmark: _GoBack]ឯកសារ ៦៖ រូបភាពវត្ថុបុរាណក្នុងសារមន្ទីរម៉ាឡាកា

ថូសេរ៉ាមិកចិននៅម៉ាឡាកា

ប្រភព៖ http://www.gomelaka.my/cheng-ho-cultural-museum/



ថូសេរ៉ាមិកអារ៉ាប់នៅម៉ាឡាកា

ប្រភព៖ http://yahala-int.com/en/tourist_area/40

ថូអាស៊ីខាងត្បូងសម្រាប់សែន

ប្រភព៖ https://chittymuseuminmelaka.wordpress.com/tag/chitty-museum-melaka/

